Nafarroako Parlamentuko Mahaiak, 2017ko otsailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maribel García Malo andreak aurkeztutako galdera, biztanleria aktiboaren gaineko azken inkestak direla-eta Eskubide Sozialetako kontseilariak aipatutako aldaketa metodologikoei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko otsailaren 6an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikia dagoen Maribel García Malo andreak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion.

Nafarroan, biztanleria aktiboaren gaineko azken inkestek Nafarroako Enplegu Zerbitzuak baino datu okerragoak eman zituzten; 2016ko IV. hiruhilekoan, aldiz, ez da hala izan. Azken datu horiek ikusita, Laparra lehendakariordeak honako hau adierazi zuen publikoki: “Denborak arrazoia eman digu. Esan genuen biztanleria aktiboaren gaineko inkestak gutxietsi egiten zuela Nafarroako okupazio-bolumena, eta azkenean detektatu egin du hori. Datu hauek gutxiespen hori zuzentzera datoz, eta gu defendatzen ari ginen joera bat erakusten dute: enplegua gora egiten ari da nabarmen”. Horri gehitu zion aldaketak zerikusia izan duela “aldaketa metodologikoren batekin”, zeinari esker orain “argi eta garbi” ikusten baita enplegua gora egiten ari dela.

– Zeintzuk dira, zehazki, lehendakariordeak bere adierazpenetan aipatzen dituen aldaketa metodologikoak?

